
Veciños e veciñas: regresan un setembro máis as
Festas da Guadalupe fieis á súa cita coa nosa vila e
co noso concello desde o ano 1854. Son festas de
interese turístico galego e veñen marcando, iso sí
con moitas variacións e ampliacións desde entón,
o calendario vital do noso municipio. Co Campo
como eixe por excelencia das celebracións. Xa nas
crónicas de Arcos Moldes hai cen anos na prensa
da época dicía que adquirían unha especial
atracción ás xentes vindas de toda a bisbarra que
louvaban a tranquilidade e a alegría que presidían
(e presiden) estas celebracións. En especial ese
inmenso salón de baile que é a Praza de Castelao e
que as orquestras aprecian interpretando o mellor
do repertorio para o baile aos milleiros de parellas
que se achegan nas sete noites de verbena.

Dez anos van alá do Rianxo Rock, unha proposta
consolidada no tempo que nos presenta o mellor
do rock galego en directo... Parabéns aos que o fan
posíbel, e esas Juadalupeñas, que ao longo dun
ano de traballo conseguen desenvolver esta
proposta. Cando os artistas saen ao seu escenario
concrétase un labor de meses de busca de
financiamento, programación e organización.

O programa hoxe sinala oito noites e sete días,
moi lonxe da oferta festiva dos comezos da
Guadalupe en 1854, presentando propostas para
todos os públicos. Salientar o domingo da
Guadalupe onde o fervor pola Moreniña agrupa a
milleiros de veciños e visitantes que a acompañan
polo mar. Os barcos engalanados coa imaxe, as
bandeiras, a música a bordo, ateigados de
veciñanza, no seu traxecto procesional por ese
mar de Rianxo que nos agarima e nos leva a
Tanxil. Tamén lembrar o Feirón Mariñeiro e o
festival de música tradicional que volveu a súa
cita dos xoves. Iso se o tempo non o muda para o

domingo e así ampliar un día máis, que moito
gusta a festa en Rianxo e haberá quen pida que
chova! Mais tamén o encontro de habaneiras, as
actividades para as crianzas, a música alternativa
do Rianxo on Fire... Ou o día de Padrón,
instaurado na Páscua de 1957, despois na
Guadalupe, que nun simbolismo especial une a
Rosalía e Castelao, Padrón e Rianxo. Ou prestemos
a atención da coidada programación de bandas
populares e aos encontros coa música e baile
tradicional. O díficil é multiplicarse para encaixar
onde estar nas festas!

Non podo esquecer que cando estas liñas se
escriben a veciñanza de Rianxo está a reclamar
desde as rúas e o salón de plenos o que en xustiza
nos corresponde: un centro de día para o noso
Concello. Transmito a solidariedade e
compromiso da corporación en pleno e por
unanimidade a esta reclamación que por xustiza e
racionalidade nos corresponde e que evitaría o
traslado de maiores aos outros concellos. Sirvan
estas liñas do libro de festas e que por tanto chega
a todas as casas para acompañar esa loita
solidaria.

E, pra rematar, coma sempre, un parágrafo final
para dar os parabéns ao Presidente, D. Ramón
Iglesias, e todos e todas os compoñentes da
Comisión de Festas da Guadalupe. Ás
Juadalupeñas, ao empresariado local e ás familias
e veciñanza de Rianxo. Todos facedes posíbel a
maxia dunhas festas recoñecidas en toda bisbarra
e o resto do país. A noite final ao son colectivo da
Rianxeira con tres orquestras, iluminados cos
milleiros de luces das bengalas, será preludio dun
ano mellor para todos e todas.

Viva Rianxo e Viva a Guadalupe!

Saúda do alcalde

Adolfo Muíños, alcalde de Rianxo.

Veciños, veciñas:

Vén a Guadalupe, outravolta, a pechar o verán, tal coma se fose esta a festa da colleita, que
pon fin á estación do letargo estival e inicia a recolleita de froitos.

Esta é, en similar medida, a sensación que ás persoas que compoñemos a comisión de
festas nos invade, pois é nesta segunda semana de setembro cando recollemos os froitos de
tanto esforzo e traballo para ofrecérvolos a vós e sometelos ao voso criterio.

Criterio que, creádelo ou non, escoitamos e valoramos, sempre. Mais énos, a nós como a
calquera, imposible satisfacermos tantas opinións dispares, tantos gustos diferentes.
Temos entón que sopesar cada achega valorando todos os factores que finalmente a farán
viable ou non: custos, idades ás que vai dirixida, dificultade de realización, recursos
adicionais que temos que ter en conta...

Tentamos axustar a oferta de actividades a todas as idades, a todos os gustos; moitas veces,
case sempre, quedamos coa sensación de que quedamos curtos, de que poderiamos chegar
a máis. Pero aí está a realidade económica para bater contra nós. Malia as axudas
institucionais, malia os vosos donativos, que nunca teremos palabras para agradecer en
toda a dimensión que merecedes, malia a colaboración de comercios e hostalaría, os gastos
derivados das obrigas legais suman e suman: seguros, autores, impostos, certificacións...

Pero non é momento de importunarvos coas nosas queixas porque a festa vai empezar. E
esta é a causa final, a finalidade dos esforzos e das vosas achegas. E agora toca gozala e
facer, un ano máis, que as Festas da Guadalupe de Rianxo sexan o que són grazas a vós, á
vosa forma de vivilas, de sentilas, de bailalas.

E que viva a nosa Moreniña!

Ramón Iglesias Sánchez,
Presidente da Comisión de Festas

Saúda da comisión de festas

Comisión de Festas da Guadalupe 2016

Adolfo Muíños Sánchez, alcalde de Rianxo, presidente de honra
Ramón Iglesias Sánchez, presidente
Carlos Ces Ozores, vicepresidente
Alba Comojo Ordóñez, secretaria
Enrique López González, tesoureiro
Roberto Bolaño Amigo
Cristina Ces Comojo
Alejandro Herbón Figueira
Xián Iglesias Pérez
Lorenzo Méndez Noia
José Manuel Rodríguez Vicente

Telegram : canle Festas da Guadalupe de Rianxo
telegram.me/guadaluperianxo

Twitter: @guadaluperianxo
twitter.com/guadaluperianxo

Facebook: Festas da Guadalupe de Rianxo
www.facebook.com/guadaluperianxo

Avisos durante as festas:

No ano 2005, o Consello da
Cultura Galega publicaba un
interesantísimo traballo sobre os
pescadores do Cantábrico e
Galicia, realizado entre 1907 e
1910, polo contramestre
cántabro, Benigno Rodríguez
Santamaría. O título do libro,
“Los pescadores del Norte y
Noroeste de España, su vida social
y particular por provincias”,
publicado en Madrid, Imprenta
Alemana, o ano 1916.
A publicación do CCG é un

facsímile do orixinal que se
conserva no Museo Massó e
incorpora unha documentación
gráfica de gran valor, tanto polos
debuxos relacionados coas artes
de pesca, coma polas numerosas
fotos históricas dos portos,
paisaxes e retratos dos homes e
mulleres do mar. Vai
acompañado dunha moi
documentada introdución de
Francisco Calo Lourido,
encargado da Sección de
Antropoloxía do CCG, de quen
recollemos algúns comentarios e
achegas históricas sobre o
asociacionismo no mundo do
mar.
O traballo de Benigno

Rodríguez estaba comisionado
polo Ministerio da Mariña, para
estudar a pesca, pero o autor vai
moito máis alá e aproveita para
observar os costumes dos
pescadores , entre o Bidasoa e o
Miño. Así pois, o libro
converteuse nunha
investigación etnográfica e
sociolóxica, observando con
detalle os aspectos singulares da
vida social, costumes, crenzas
relixiosas ou ocupacións de lecer
da vida dos pescadores galegos,
presentando a súa particular

maneira de entender o mundo e,
de forma moi especial, a pesca e
as súas artes. Como veremos de
seguido, hai alusións continuas
ao baixo nivel cultural dos
pescadores, ás pésimas
condicións de vida, o efecto
pernicioso do abuso da bebida e
á urxente necesidade de
fomentar o asociacionismo.
Moitos dos temas abordados
neste libro, tamén foron unha
teima de D. Xosé Arcos Moldes,
persoeiro que loitou toda unha
vida por mellorar a vida dos seus
veciños rianxeiros.
O autor non pode evitar

comparar continuamente os
mariñeiros das nosas rías cos de
Cantabria e o País Vasco, aos que
lles dedica moitas máis páxinas e
datos. Os galegos case sempre
saen perdendo en organización e
formación e ata en estatura e
capacidade torácica. O estudo
das provincias céntrase no censo

de 1900 e vai dividido en tres
apartados onde aborda a
relixiosidade, o alcohol, a
incultura, as casas e a hixiene, a
muller , as medidas
antropométricas, a roupa, a
alimentación, as diversións, a
pesca, as confrarías e,
especialmente, a ausencia de
asociacionismo que el considera
a causa de tódolos males dos
nosos pescadores.
Sobre a constante

preocupación de Benigno
Rodríguez polo asociacionismo,
Calo Lourido di que en 1864
quedan eliminados os gremios
de mar, aínda que hai portos nos
que decontado se volven crear,
coma no Porto do Son, onde o
primeiro gremio nacido en 1774,
vaise restablecer en 1853. Nos
primeiros anos do XX vai haber
grandes cambios no mundo do
mar cos conflitos pola chegada
das traíñas ou a xávega dos
fomentadores cataláns. Os
mariñeiros veranse na obriga de
asociarse, volvendo a unha longa
tradición de séculos. O autor fala
insistentemente da ausencia
case absoluta de asociacionismo
na costa galega, cando a
realidade era outra, pois entre
1899 e 1902, creáronse tan só na
provincia de Pontevedra 42
sociedades mariñeiras.
En España vanse crear dous

organismos moi aplaudidos por
Benigno Rodríguez, o “Instituto
Social de la Marina” e os “Pósitos
de Pescadores Marítimos”.

Apuntes da vida mariñeira nas rías galegas (1907­1910)
X. Ramón Brea Rei

Destes di que “empezaron a
organizarse en 1915 e que son
Asociacións cooperativas dos
obreiros do mar que perseguen
un fin moi bo, como é a supresión
dos intermediarios na pesca e a
adquisición da propiedade
colectiva dos medios de
produción”. A primeira confraría
de toda a costa española vai ser a
de Cambados (1917), e estes
pósitos van ter a máxima
expansión baixo a ditadura de
Primo de Rivera.
De seguido, imos recoller as

anotacións e comentarios do
autor do libro, Benigno
Rodríguez, referidos á vida dos
pescadores nas provincias de A
Coruña e Pontevedra, en
conxunto, polo que el considera
que os mariñeiros atlánticos
comparten características
comúns. Así pois, non temos
referencias concretas á
provincia marítima de
Vilagarcía, agás algúns exemplos
do concello de Ribeira cando fala
da emigración. Non aparece o
porto de Rianxo, pero a
información xeral que aporta
sobre a vida nas rías, nos anos
1907-1910, é perfectamente
extrapolable á vida e traballos
das xentes da vila.

Di que o número de
pescadores dos 74 portos de
mar, entre a ría do Barqueiro e o
río Miño, ascende a 31.573 cunha
proporción de case 3 pescadores
por cada 100 habitantes,
cantidade moi alta que el
xustifica dicindo que é unha
poboación pesqueira máis
eventual ca fixa, porque moitos
dos pescadores pertencen máis
ao mundo do campo e traballan
na pesca coma un complemento
da vida no agro.
Sobre as embarcacións, os

bous, parellas e vapores
dedicados á pesca de arrastre de
altura son de particulares e as
tarrafas, traíñas, xávegas e ata
algúns xeitos son propiedade dos
fabricantes e fomentadores
cataláns que as dedican á pesca,
contratando os pescadores
durante a costeira e varándoas
logo diante das fábricas ata a
nova tempada.
A idade á que embarcan os

tripulantes, o autor afirma que
en Galicia ten visto rapaces de

sete anos que , posto que non
desempeñan traballo a bordo,
pensa que os levan para que se
afagan ao mar, aprendan a
pescar e que non se mareen
cando os manden embarcados ás
Américas para navegar ou
dedicarse ao comercio, e leva
cada embarcación das dedicadas
á tarrafa, traiñón ou cerco de
xareta, de 25 a 30 persoas,
ademais dos rapaces, e as outras
embarcacións do polbo, congro e
demais pesca, de 4 a 6 persoas,
quedando cun só tripulante as
dornas, botes e chalanas
dedicadas ao polbo e pesca de
porto e costa.
Da forma de vender a pesca, di

que se fai libremente porque non
hai Asociacións ou Confrarías,
coma no Cantábrico, facéndose ,
cando se trata de sardiña, no
mar principalmente, a onde
concorren os barcos dos
fomentadores e fabricantes de
conservas para comprala. Como
curiosidade explica que cando as
fábricas necesitan pesca que
teñen un sinal, consistente
nunha bandeira de día e un farol
de noite, colocados na porta da

fábrica. Para o resto da pesca di
que se vende nos peiraos ou
praias por subhasta de pezas ou
lotes e mesmo tocan a buguina
para avisar á xente de que
chegan lanchas con peixe.
Os xornais dependen moito da

importancia dos portos ou da
abundancia da sardiña, pero
segundo a súa información o
pescador galego gaña durante os
meses de xuño a xaneiro, unha
media de 3 pesetas diarias e
durante os outros cinco meses de
2 a 2,50. Di que é un xornal
superior aos do Cantábrico,
engadindo que como moitos
deles son labradores e teñen casa
e terreos non soen pasar
calamidades como lles ocorre aos
verdadeiros pescadores de oficio.
Sobre a maneira de vivir e o

estado das súas casas, dá unha
imaxe desoladora dos que viven
nos portos, sen condicións
hixiénicas, sen caleado exterior
nin interior e sen luz e retretes.
Hai sitios onde ademais de non
ter sumidoiros, tampouco teñen
alumeado público ou só se
acenden cando non hai lúa. Di
que os porcos pasean polas rúas

e que isto non pode ser san para
as xentes e que se non hai máis
enfermidades é debido a que a
brisa do mar leva os posibles
focos de infección.
Do alumeado, afirma que en

Galicia ningún pescador
emprega a luz eléctrica, botando
man de lámpadas de petróleo,
acetileno, aceite, velas e o saín
que é a graxa obtida ao
prensaren os peixes, que a
empregaban moito nos candís,
porque lla daban os fabricantes e
fomentadores gratis.
Tamén lle dedica un apartado á

alimentación da xente do mar,
concluíndo que é mala, en
comparación co norte de España
onde se toma un cocido que leva
algo de alimento. Pola contra,
aquí nas rías o alimento diario é
un caldo ao estilo pobre, sen
carne nin touciño, tan só leva un
pouco de unto, moita verdura,
pataca e fabas que o autor
considera que non é alimento, xa
que carece do esencial. Pola
mañá, o almorzo máis habitual
en toda Galicia di que é a
“cascarilla”, a casca do cacao,
cocida soa ou con leite. Noutros
portos, tamén almorzan patacas
cocidas coa tona, os cachelos, con
peixe e pan de millo cando o hai.
Fala logo das bebidas e resalta

que o leite apenas o toman,
criticando o abuso
extraordinario que se fai da caña
e do anisado. Da primeira
denuncia que está feita con
alcohois industriais da peor
calidade como el mesmo puido
comprobar, xa que ao pouco
tempo e en contacto co aire
escurece completamente, o que

considera é un veleno para as
xentes do mar, que a “toman por
cuarteróns” ao longo do día e
ademais tamén abusan moito do
tabaco. Comenta que nas
tabernas de mar o viño ten moi
pouco consumo e incide nos
problemas de saúde e de
desenrolo físico que trae o
consumo excesivo de alcohol.
Segue a descrición do entorno

doméstico, reparando no
vestiario dos mariñeiros que se
compoñía de prendas interiores
coma camiseta e calzón, unha
“garibaldina de Mahón”, azul
escuro e sobre ela roupa de
paisano de pano, é dicir,
pantalón e chaqueta, rematando
o conxunto coa boina. De calzado
usan, o máis corrente, a zoca
aberta nuns sitios e noutros con
polaina para escorrer a chuvia,
tanto no verán coma no inverno;
pero nalgúns portos andan
descalzos, tanto eles coma a
muller e os fillos.
A muller usa moito o pano á

cabeza e o peiteado, “sin
excepción”, fano formando unha
trenza de tres cordóns que lle
colga sobre o lombo, suxeitando
o pelo na parte alta cunha cinta
que sae da caluga e sobe por
detrás das orellas ata atarse no
medio da cabeza. Os días de festa
usan para ir á misa o mantelo
negro con dúas tiras de veludo.
Trata logo o tema da muller

traballadora, contando que
unhas venden a pesca dos seus
homes e outras traballan nas
fábricas de salgadura, conserva e
escabeche, onde gañan de 1 a 2
ptas. ao día. Destaca que nos
portos da Costa da Morte, as

mulleres gañan un sobresoldo co
traballo de palilleiras.
O tempo de inverno a pesca da

sardiña desaparece e di que os
pescadores teñen moitos
problemas de supervivencia
tendo que recorrer a préstamos
en metálico e especies que lles
fan os armadores ou os patróns
das embarcacións e por non
saberen ningún oficio o único
que fan é pasearen ou estar nas
tabernas.
No capítulo de instrución e

educación, Benigno Rodríguez
considera que os pescadores
galegos están atrasadísimos e
non ve cambios a curto prazo
porque para el hai dúas causas
principais: a falta de
comunicacións entre os portos e
os núcleos importantes de
poboación e o dedicar á pesca
aos rapaces cando apenas
aprenderon a ler e escribir. A
falta de instrución xunto ao
“exceso de las bebidas blancas”
fan que os nosos pescadores
estean en peores condicións que
os seus compañeiros do
Cantábrico, tanto en instrución,
educación, desenrolo físico coma
na mellora da raza.
En canto aos costumes

relixiosos, conta que profesan a
relixión católica, pero que,
particularmente na ría de
Pontevedra, tamén profesan a
protestante e o motivo é,
segundo el, que lle dan
instrución gratis aos seus fillos
na principal capela evanxélica de
Marín. Considera que as persoas
moi relixiosas son tamén máis
educadas pois “la religión católica
es un medio también de educar al
hombre, debido a que sus
preceptos no inducen al mal”. De
novo considera as xentes do mar
coma blasfemas e amigos de
proferir palabras groseiras,
especialmente nas tabernas
onde discuten e se insultan
acaloradamente.
De seguida pasa a recoller

unha crenza supersticiosa, o
chamado bautismo prenatal,
moi común na zona de Cangas.
Alí hai unha ponte cun cruceiro,
alumeado cun farol, que
consideran moi milagreiro, a
onde van as mulleres a piques de
parir, acompañadas de
familiares que obrigan á

primeira persoa que pase ás doce
da noite a baixar ao río a coller
auga e botarlla á muller polo
peito. Asómbrase desta estraña
cerimonia baseada na fe das
persoas.
Tamén fai referencia a datos

físicos como a estatura,
indicando que a media dos
pescadores galegos é de 1,59 m,
pero que teñen pouco perímetro
torácico, 92 cm, concluíndo que
son pequenos e de pouco
desenrolo físico. Tamén os
describe pálidos e amarelos por
efecto da anemia que os
consome, debido á falta de
alimentación e a moita bebida
que lles fan perder o estómago, o
apetito e a saúde.
Describe as distraccións dos

días santos, nas que ademais das
afeccións favoritas, a baralla e a
taberna, comenta que nas rías de
Vigo e Pontevedra aprenderon
da escuadra inglesa que fondea
nelas, “el juego de pelota al pie”
que está creando moita afección
entre a xuventude. A escuadra
inglesa non só asustaba de noite
á xente da vila coas súas luces no
medio da ría, como recolle
Castelao en “Cousas” , tamén
trouxo o fútbol a Vilagarcía e de
alí espallouse polas rías coma o
lume nun pallal. Das mulleres di
que pasan o tempo paseando ou
bailando ao ritmo da gaita ou
acordeón.

A terceira parte do informe
dedícao ao pescador na
sociedade e na emigración,
resaltando a falta de asociacións
e confrarías, tan frecuentes no
Cantábrico. Denuncia que o
pescador galego é simplemente
un obreiro que traballa boa parte
do ano contratado a xornal, pero

sen artes nin barcos propios,
dependendo sempre dun patrón
e pensa que isto non debe ser o
seu porvir.Porto e baía de
Muros.jpg
Sobre a emigración comenta

que aínda que non hai unha
emigración tan masiva coma no
interior de Galicia, os portos
galegos dan un bo continxente
de emigrantes ás repúblicas
sudamericanas, e outra boa
parte para a navegación nos
Estados Unidos, onde se enrolan
coma mariñeiros e fogoneiros
mercantes, e algúns tamén como
tripulantes dos barcos de guerra
de Chile e Arxentina, en
particular os mariñeiros de
Ribeira, Carreira, Palmeira e
Corrubedo. Destaca que hai
portos coma o de Fisterra cun
millar de pescadores emigrados
e considera que é debido á
escaseza da pesca de sardiña, tan
abundante vinte anos atrás, e
que agora está sendo
sobreexplotada . Para
demostralo, o mesmo autor,
noutra obra máis completa sobre
a pesca en España, inclúe esta
cita: “todavía recuerdo yo en el
año 1886 ver pescar la sardina
dentro de la ría de Vigo, que
cargada en carros, mezclada con
cal viva, la llevaban para abono
de las tierras de labor de las
afueras de la ciudad, porque no
había quien la comprase”.
Remata a publicación co

apartado “Mi modesta opinión
respecto al pescador gallego” e
que xa vimos adiantando nas
notas anteriores. Visión moi
negativa dos pescadores, tanto
na instrución e educación, como
na explotación da pesca e
asociacionismo. Di que non

teñen organización para
xuntarse e defender os seus
intereses con sociedades
cooperativas que mellorarían as
súas condicións de vida e
traballo. Pon como exemplo de
organizacións as dos obreiros
belgas e ingleses e pregunta por
que non se podería crear unha
Grande asociación cos 31.573
pescadores censados en Galicia.
Para o autor isto sería a solución
para todos os males e convertería
aos pescadores en propietarios
de barcos ou armadores,
sacudindo o xugo da explotación
que sofren. Culpa de todo ao
atraso da xente do mar e, unha
vez máis, incide no deterioro que
provoca neles e nas súas
familias, o abuso das bebidas
brancas, léase a caña do país.
Ataca as funestas consecuencias
do alcohol na poboación que
provoca problemas físicos e
cerebrais, envellecendo a xente e
provocando nos fillos todo tipo
de enfermidades.
Dedica espazo e esforzos a

criticar a linguaxe tabernaria e a
blasfemia que relaciona coa falta
de educación e non coa pobreza.
Di que esa linguaxe chea de
expresións groseiras é unha
epidemia nacional que hai que
combater. De novo busca as
causas da emigración,
considerando que non é debida á
densidade de poboación costeira,
senón á escaseza da pesca e ao
desexo de enriquecemento
rápido, imitando aos emigrantes
que retornan con fortuna.
Considera necesario que se

formen e se lles inculque o
espírito de asociación
cooperativa e do aforro, evitando
os intermediarios. Cre que as
forzas individuais illadas son
ineficaces e avoga polo esforzo
colectivo. O paternalismo e a
moralidade campan ás súas
anchas nas páxinas do autor
quen, movido por un celo de
mellora da clase traballadora
mariñeira, insiste unha e outra
vez na necesidade de educación
e de cambios na forma de vida,
xa que pensa que temos unha
costa chea de riqueza e non a
sabemos explotar.
A Ermida de Bexo, maio de

2017.

Na segunda metade do século
XVIII debeuse desenvolver unha
campaña a prol do culto á Virxe
de Guadalupe, sobre todo nunha
parte do arcebispado de
Santiago, como amosa a
construción de varias capelas e a
entronización de imaxes. Entre
outras, ademais da de Rianxo, as
da Pobra do Caramiñal, Santiago
de Compostela, Treos (Vimianzo)
e O Tremo, no concello de Brión,
así como un cruceiro da aldea de
Macedos (Urdilde-Rois), roubado
xa hai anos, e a que campa na
fornela situada por riba da porta
da igrexa de Boullón (Brión).
Case seguro que algunhas se

deben á difusión do culto da
rianxeira, en particular pola
sona que acadou co galo da
peregrinación que fixo á mesma
o arcebispo compostelán,
Francisco Alejandro Bocanegra
Jivaja, no mes de agosto de 1774
(ao ano seguinte de que a
trouxese frei José de Santiago),
ofrecido pola mellora da súa
delicada saúde.
Outra mostra senlleira

constitúea a publicación da
Novena de Nuestra Señora de
Guadalupe, que se venera en la
Provincia de Estremadura en el
celebérrimo Santuario, y Real
Monasterio de su Advoación, del
Orden de S. Gerónimo: Y una
perfecta copia suya en el Villa de
Rianjo, Arzobispado de Santiago,
Patria del Religioso Artífice, que la
hizo, condujo, y colocó año 1773.
Con una previa noticia de la
Primitiva Imagen, y de algunas
Copias suyas mas famosas: Por
un indigno Capellán de la
Soberana Virgen, publicada en
Santiago na imprenta de
Sebastián Montero Frayz en 1778.
A Guadalupe do Tremo
A capela, máis grande que

moitas igrexas, está no lugar do
Tremo da parroquia dos Ánxeles
(Brión), a poucos metros do linde
con Bertamiráns (Ames), na
beirarrúa da estrada de Santiago
a Noia e case de par do balneario
do mesmo nome, transformado
nas últimas décadas nun
magnífico edificio dedicado a
hidroterapia baixo a
denominación de “Balneario de
Compostela”.
Non se sabe de certo se a orixe

do santuario foi o manancial ou

ao revés, é dicir, que se empezase
a facer uso terapéutico da auga
por se considerar unha fonte
santa con propiedades
medicinais. O que é seguro que
se trata dunha capela construída
antes de que frei José de
Santiago trouxese a imaxe de
Rianxo, en 1773, tendo en conta
que no Libro de Fábrica da
parroquia dos Ánxeles o ano 1772
xa consta que hai en términos de
esta Parroquia una Hermita o
Santuario con la Advocación de
Nuestra Señora de Guadalupe que
de poco a esta parte se erigió con
las limosnas de los Devotos… Non
é de estrañar que fose así tendo
en conta que estaba nun sitio
moi concorrido, tanto polos que
pasaban polo camiño real de
Santiago a Noia, como polos que
viñan a tomar as augas. Malia
que agora non se conserve,
diante tivo un cabido ou pórtico
para acollerse os devotos, que se
mandou reparar, xunto con
outras obras, na visita pastoral
de 1792.
O edificio é de planta

rectangular dunha soa nave, con
dúas capelas laterais ou arcadas
que sobresaen polo exterior
pouco máis dun metro.

Orixinariamente só tiña bóveda
de pedra o presbiterio, pero a de
madeira da nave foi substituída
non hai moitos anos por unha de
cemento armado.
O que máis chama a atención é

o retablo maior, totalmente
pétreo, labrado na segunda
metade do século XVIII (contra o
ano 1772), na mesma época en
que se edifica a capela. Está

O santuario da virxe de Guadalupe do Tremo (Os Ánxeles ­ Brión)

Clodio González Pérez, académico corresp. da Real Academia Galega

formado por tres bandas ou rúas
delimitadas por pilastras, coa
central sostida por dúas
columnas de fuste liso. Na do
medio salienta o conxunto do
sagrario, o expositor e sobre este
a imaxe da Virxe de Guadalupe, e
por riba a do arcanxo San
Miguel; e nas dos lados en dúas
fornelas a da Inmaculada e San
Xosé (c. 1780). Coroa o conxunto
un frontón semicircular

adornado no tímpano cun
cilindro.
Hai dúas imaxes da titular do

santuario, ambas de entre os
anos 1760 e 1770, que
corresponden á época en que se
constrúe o edificio: a que preside
o altar maior, de madeira con
Meniño Xesús no brazo dereito e
un cetro dourado na man
esquerda; e a de pedra que está
na fornela da fachada, de factura
popular, agora mutilada sen o
Neno. Ningunha das dúas ten
nada que ver coa representación
iconográfica da estremeña, nin
tampouco da mexicana, sendo a
máis semellante, entre outras, a
que se venera como patroa da illa
canaria da Gomera.
Das demais tallas sobresaen

unha antiga de pedra que está
dentro do expositor (quizais
Santo André), e a de San Ramón
Nonato, do escultor compostelán
Xosé Rivas, na honra do que se
celebra unha concorrida festa o
31 de agosto, á que en tempos
asistían centos de embarazadas.
A capela posuía varias

propiedades na propia parroquia
dos Ánxeles (nos lugares da
Gándara, Guisande, O Cabo, etc.) ,
e tamén nas de San Salvador de

Bastavales e Brión. Pero quedou
sen elas xa na primeira
desamortización ou
“Desamortización de Godoy”,
aprobada o ano 1798, que afectou
aos bens da Compañía de Xesús,
hospitais, hospicios, casas de
misericordia, obras pías, etc. En
particular os do santuario do
Tremo foron subhastados o 11 de
abril de 1807.

Onde hoxe vemos as ruínas do
que podería ser un fermoso
edificio, no seu día só había
maldade e terror. Polo menos
para centos de labregos,
comerciantes e burgueses.
A Idade Media é o final do

Castelo da Lúa e de moitos outras
fortalezas en Galicia. Son o
símbolo do poder e da maldade
da alta nobreza galega. Por iso,
cando o pobo se levanta na
Revolta Irmandiña (1467-1469), o
de Rianxo será un dos castelos
que se derruben. Caerán entre 50
e 150 máis segundo os
historiadores.
A nobreza manda
Vívese unha época moi

convulsa, onde a nobreza planta
ao poder real e eclesiástico. Para
marcar territorio e demostrar a
súa forza, aparecen novas
fortalezas por toda Galicia. Unha
delas é a de Rianxo (que mesmo
tivo unha orde de derribo do rei,
por non contar coa licenza do
arcebispo).
Na Revolta Irmandiña o señor

de Rianxo é Sueiro Gomes de
Soutomaior, que tamén conta
cunha fortaleza en Lantaño
(Meis) e outra na Insua de Vea (A
Estrada). O castelo non era a súa
residencia habitual, senón unha
edificación que albergaba
soldados. A misión dos castelos é
controlar e explotar
economicamente unha zona.
Niño de malfeitores
Pero os castelos en boa parte

de Galicia tamén se converten
nun niño de malfeitores. Así o
indica Carlos Barros, profesor de
Historia Medieval da USC.
Tal era a impunidade da

nobreza naquela época, que en
lugar de defender os seus vasalos
(a cambio de cartos, claro está),
dan amparo a bandas que
realizan secuestros, torturan,
violan mulleres ou rouban os
mercadores que ían polos
camiños. Ou ben explotan cada
vez máis aos vasalos.
Os gorrións perseguen os

falcóns
Ante esta situación de

indefensión, por toda Galicia se
erguen as Santas Irmandades.
Son organizacións que gozan de
recoñecemento legal e contan
coa aprobación real, formadas
por xente de distintas clases. O

seu cometido é garantir a orde
fronte á inseguridade.
Escoitan a todos para frear os

abusos. Como exemplo, está
documentado que os pescadores
de Vilanova de Arousa, diante
dos alcaldes irmandiños,
denuncian os agravios tanto do
arcebispo de Santiago como de
Sueiro Gomes de Soutomaior.
Ao final prodúcese un

levantamento. Máis de 10.000
homes derrocan o castelo da
Rocha Forte de Santiago (centro
relixioso e político de Galicia). E
se era posible gañar ao
arcebispo, nada impedía facer o
propio con outros señores.
Vitoria e derrota
Os irmandiños de Pontevedra

e o Salnés botan abaixo, entre
outras, as fortalezas de Lantaño e
de Rianxo. Gomes de Soutomaior
ten que escapar e esconderse.
Incluso hai fonte documentais
que din era alimentado por
campesiños.
Como explica o historiador

Carlos Galbán, destruír unha
fortaleza non significa arrasala
por completo, senón que moitas
veces os irmandiños a volven
inútil, derruíndo varias das súas
partes. Era unha práctica máis
rápida e efectiva, e seguramente
foi o que pasou co castelo
levantado no actual lugar do
Pazo.
Con todo, os falcóns volveranse

facer co poder un par de anos
despois. Derrotado o movemento
irmandiño, levantaranse de novo
varias fortalezas arrasadas. Dese
xeito, Sueiro Gomes trata de
reconstruír o Castelo da Lúa
(chamado así en teoría porque a
súa segunda muller, filla do
arcebispo de Toledo, era Juana de
Luna).

Represión
Aínda que puidera semellar o

contrario, a represión dos
señores contra os vasalos non foi
dura. Entre outras cousas porque
os necesitaban vivos para
traballar.
Así e todo, Rianxo foi unha

desas excepcións. En 1480 os
Reis Católicos reciben unha carta
falando das crueldades feitas
aquí por Luís de Acevedo (irmán
do arcebispo Alonso de Fonseca,
que tiña xurisdición ata
Pontevedra).
Nesa misiva falábase de que

Luís de Acevedo roubaba na vila,
botaba abaixo e queimaba casas,
torturaba e castraba homes,
afogábaos no río coas mans
atadas atrás e mesmo nalgún
caso lles apertaba “as cabezas ata
que lles facía saltar os sisos polos
narices”.
Nova destrución
Ese mesmo ano (1480),

Fernando Acuña, capitán e
gobernador dos Reis Católicos,
ordena que o Castelo da Lúa sexa
destruído. Os reis buscan poñer
couto ao poder da nobreza
arrasando cos castelos que non
son necesarios para a defensa do
reino, que non son cabeza da
xurisdición ou porque viven de
roubos e abusos.
O de Rianxo queda nun estado

lamentable a partir de aquí,
como recollían no seu día Santos
e Comoxo nun artigo en La Voz
de Galicia. Sen portas e con parte
da estrutura que daba ao río
caída, abandónase e acentúase o
proceso de desaparición. Co
tempo, as súas pedras formarán
parte do campanario da igrexa
de Santa Columba e os veciños
tamén empregarán os seus
restos para construír muros e
vivendas.

Por que desapareceu o Castelo da Lúa?
Óscar Reboiras Loureiro

Fotos de Xoán Antón Castro

PEDRO DE SANTIAGO
TORRADO, sendo crego de Santa
María de Isorna (cando a
parroquia aínda non era da
xurisdición de Rianxo), outorga
testamento o 7 de abril de 1670,
ante o escribán de Cordeiro,
Antonio Sánchez. Entre outras
disposicións, deixou ordenado
que á súa morte as súas “carnes
pecadoras sean amortajadas en
las bestimentas sacerdotales y
sepultadas junto al altar maior
de mi yglesia de Santa Maria de
Isorna en la sepultura de los
sacerdotes della” No cabo de ano,
debían chamar a 20 sacerdotes
do convento de Herbón para
estar nos actos relixiosos. Aos
pobres que viñesen aos seus
actos, daríanlles de comer e
beber, “a los viejos dos tragos y a
los moços uno, y demás dello se
les de en dinero de limosna lo
que pareciere a mis sucesores”. Á
súa morte, debían celebrarse 12
misas rezadas por unha vez na
capela das Ánimas, situada na
catedral de Santiago, “y se pague
su limosna”.
Posuía un bo número de

propiedades en diferentes
lugares polas que cobraba
diversas rendas. Era confrade do
Santísimo Sacramento e de Nosa
Señora, de Isorna; de San Juan e
do Santísimo Sacramento de
Araño e Rianxo e Santa Ana de
Asados.
Tiña un afillado, duns sete

anos, de nome Antonio, fillo de
Antonia Gómez, muller que era
de Alberte Ybañez, a quen debían
poñer “en la escuela y enseñen a
ler y hescrivir y despues en los
estudios y si quiere ser religioso
le den lo necesario”.
No intre de redactar o

testamento, era súa intención,
para maior servizo de Deus e de
súa nai a Virxe Santa María (“a
quien sienpre he tenido por mi
abogada yntercesora”), que á
conta dos seus bens e facenda, o
seu herdeiro edificase unha
capela no lugar de Vilas, de
Santa María de Asados.
Edificaríase despois de que “Dios
fuere servido llebarme”, onde se
dirían semanalmente cinco
misas rezadas “por mi ánima y
de mis antepasados”. No altar
maior poñería “un Santo Cristo
grande y una ymagen de Nuestra

Señora de Guadelupe y otra del
Señor San Pedro santo de mi
nonbre”.
Morre aos 70 anos, o 18 de abril

de 1670, despois de exercer de
crego en Santa María de Isorna
máis de 30 anos. Foi enterrado
no coro da súa reitoral.
O seu herdeiro universal e

irmán, Gonzalo de Santiago
Torrado, con residencia en
Corrubedo, púxose en contacto
co seu representante en Rianxo
para asuntos administrativos,
José Martínez de Palacios.
Deseguida decidiu comezar as
obras da capela nuns terreos da
súa propiedade, que naquel intre
traballaba o seu caseiro Alberte
Costas, aínda que o sitio non
parecía ser o máis apropiado
“por causa de los ganados que
bienen de los montes y corrales
de los vezinos del lugar”; incluso
era lugar de paso da veciñanza.
Esa decisión produciu un
pequeno preito co fiscal
eclesiástico de obras pías; con
todo, a licenza déronlla o 19 de
novembro de 1670, cando exercía
de arcebispo de Compostela,
Andrés Girón. Foi o crego de
Asados, Diego de Rebolleda,
quen, despois de recoñecer o
lugar, sinalou onde tiña que ir
situada; sería “al salir de la
congostra contigua de lugar
arriba en el alto, puesta a orillas
de la del medio entre cuatro
piedras que demarcan las dos
líneas al norte y a fra. a la
trabessía” A capela non debía
prexudicar á igrexa parroquial
en canto a celebración de misas
(disposición que se asentaría no
libro de fábrica “para que así

conste”). Finalmente, despois de
acadar o consentimento do
vigairo xeral Roque Andrés
Santos, comezaron as obras. O
encargado das obras foi o mestre
canteiro de Rianxo, Gregorio de
Somoza.
A capela, dunhas dimensións

exteriores aproximadas de 6
metros de ancho por 10 de fondo,
rematouse en 1671. Encaixado na
fachada exterior puxeron o
escudo de armas da familia, os
Torrado, e unha inscrición co
nome do fundador e ano de
remate. Tería que ser o crego de
Asados, a dicir do vigairo xeral,
quen certificase a súa boa
“decencia, ornatos y ymágenes
para que con su bista se de
lizencia para que se bendiga y
proceda a lo más que conbenga y
lugar (...) y enesta conformidad
se de libren el despacho
necesario con incerción de los
papeles que lo sean...”
O sucesor de Gonzalo de

Santiago Torrado, foi o seu fillo
Antonio de Santiago Torrado,
clérigo presbítero e patrón da
capela, falecido en Asados o 22
de abril de 1703. En 1705 tamén
falecía Antonia de Santiago
Torrado, “de Vilas”,
posiblemente súa irmá. Os bens
pasaron a seu irmán Pedro de
Santiago Torrado “y después del
suceda su hijo mayor legítimo y
de legítimo matrimonio
perferiendo siempre el barón a
la enbra y el mayor al menor; y si
acaso se muriere sin sucesión
quiero suceda en dicho
patronato y sus vienes Dominga
de Santiago hija del dicho
Gonzalo Torrado mi hermano”.

Capela de San Pedro e Nosa Señora de Guadalupe
(Lugar de Vilas ­ Asados) Xosé Comoxo

Capela de San Pedro de Vilas (2017)

En 1716, a capela de Nosa
Señora de “Aguadelupe” e San
Pedro, da que era patrón e
capelán Pedro de Santiago
Torrado, veciño da Pobra, “quien
no las (decía?) en dicha capilla
sin embargo de tener ornato
necesario para ello, y rrespecto
dichas misas las deven dicir
enella conforme a la voluntad del
fundador”, o visitador
arcebispal, cóengo Antonio
Vázquez Bermúdez, á vista de
que había rendas e congrua
suficiente, decide que o patrón
compareza xunto súa en quince
días a presentar os certificados
do cumprimento das misas; se
non o fixese, o reitor de Asados
debía secuestrar os froitos e
rendas da hermida “y a costa
dellos aga cumplir y dicir dichas
misas en la referida capilla
nombrando capellán que las diga
y cumpla”.
Sete anos despois, Pedro de

Santiago Torrado exercía de
crego en Santa María de Pereira;
seguía de patrón da capela, que
agora tiña de fundación tres
misas semanais e anualmente
dúas cantadas. Non se dicían por
falta de ornatos e estar
indecente a hermida, aínda que
tiña unhas rendas de 150
ferrados de froitos e 200 reais en
diñeiro “y alguna renta mas
fuera de esta feligresía”. Foi
decisión do momento, que as
misas, por eses motivos, fosen
celebradas na parroquial ata que
a capela tivese os ornatos

necesarios.
En 1740, o referido patrón

andaba de crego no bispado de
Tui.
En 1791, segundo o visitador

arcebispal e crego de San Xulián
de Laíño, Luis Quiroga y García,
estaba no deber de María del
Carmen Romay, veciña de
Vilagarcía, pagar as tres misas
semanais e as dúas cantadas
anuais, que a dicir do crego de
Asados, estaban cumpridas.
"Tiene ornato con su misal y
piedra de Ara, la que hará el Cura
se cubra y fije y en que la
Patrona tiene en su poder el cáliz
y la Patena con motivo de
haberse rompìdo, lo componga y
dore por dentro, cuanto antes,
presentándola en la Capilla o en
poder del que la cuida para el
cumplimiento de su fundación".
Nos comezos do século XX a

capela pertencía a Vicenta Casas,
e a Luísa e Elena Mariño. Estaba
en moi malas condicións, de aí
que o notario maior do Tribunal
eclesiástico do arcebispado de
Santiago, Nicolás Iglesias
Camino, decidira en 1903
intervir contra as propietarias
para que procedesen a reparala;
no caso contrario, “se les habría
por decaídas de aquel” dereito.
Pasado un tempo, “no han hecho
constar haberlas realizado, ni
menos entregaron las llaves de la
expresada capilla al párroco para
reconocer e informar las obras
que hubieren hecho”. Por ese
motivo foron declaradas, en

marzo de 1905, “por decaídas del
derecho que pudieran tener
sobre la capilla (...) que autoriza
al cura de la misma para que se
haga cargo de la repetida capilla,
a fin de atender a la reparación
de ella por cuenta de las
limosnas que ofrecieren los
fieles”.
Avisado o encargado de abrila

e “ventilarla”, Vicente Castaño, o
crego Manuel Outeiral, procedeu
a recontar os efectos existentes.
Había unha mesa de altar con
retablo de pequenas dimensións,
con catro camaríns de pouco
fondo, de madeira de castaño e
pino “y en estado inservible para
el culto Divino”; unha imaxe de
San Pedro “con el ropaje
carcomido”; unha imaxe de San
Antonio de Pádua, “en estado de
última vida”; unha imaxe da
Purísima Concepción “de
pequeñas dimensiones también
el mismo estado de última vida”;
un crucifixo de madeira “como
de media vida de estado”; unha
cruz pequena de madeira “ya
desvencijada”; e dous atrís “uno
de pié y otro de altar ambos de
forma tosca y muy
deteriorados”.
A parte interior estaba

“cubierta con lechada de cal que
no permite el conocimiento de la
clase de maderas. El estado de la
capilla puede calificarse de
deteriorado e inservible para el
culto”.

San Pedro na Capela (foto propiedade da Romaría do San Pedro de Vilas)

Esta é a terceira vez que se me
ofrece a posibilidade de escribir
unhas palabras nesta revista das
nosas festas da Guadalupe de
Rianxo. Esta é a terceira vez que
acepto deixar a miña pequena e
humilde pegada nestas páxinas
xunto a tantas outras persoas
apaixonantes, rianxeiras e
rianxeiros de corazón. Mais, este
ano, e por cousas da vida, non
escribo isto estando en Rianxo ou
en Coruña, cidade na que vivín
ultimamente. Non. Se ben o
pasado 2016 xa me atopaba na
miña nova residencia durante as
festas, o texto que enviei fora xa
escrito previamente estando en
Rianxo, a miña vila. Desta vez o
conto é outro xa que, nas datas
nas que se publica este texto,
terei cumprido o meu primeiro
ano vivindo no estranxeiro,
noutro país en Europa.
Atópome en Maastricht (Países

Baixos), cidade histórica
holandesa, un pouco máis
grande que Santiago de
Compostela, onde se viu nacer
un dos tratados fundacionais da
actual Unión Europea. Unha
cidade rodeada de fronteiras que
semellan xa non existir máis,
atopándose a moi pouca
distancia as cidades de Liège
(Bélxica) e Aachen (Alemaña),
ámbalas dúas a uns 25km de
distancia ao oeste e ao leste
respectivamente.
Cosmopolitismo en estado puro.
Tanto pola súa situación
xeográfica entre diferentes
países como pola súa
universidade, que cada ano atrae
milleiros e milleiros de
estudantes de todas as partes do
mundo, pódense escoitar polas
súas rúas unha gran variedade
de linguas moi diferentes. O
neerlandés e o limburgués (unha
variante lingüística propia desta
rexión, Limburgo) comparten o

espazo sonoro da cidade con
linguas coma o inglés, alemán,
francés, español, chinés,
xaponés... e o galego. Dise que
“hai un galego na lúa”. Tanto
non sei. O que si podo afirmar é
que hai galegos nun dos lugares
de nacemento da Europa actual,
así como en tantos outros sitios
do mundo enteiro que viron
chegar a moita xente buscando
mellores oportunidades que na
nosa terra non parecen posibles.
Mais non é a emigración (ás

veces exilio) sobre o que este
texto trata, xa que daría para
páxinas e páxinas de
investigación, análise e
reflexión. Este texto trata sobre
as curiosidades, ás veces detalles
tan pequenos que se poden
escapar á nosa vista.
Curiosidades coas que un se
atopa cando vive fóra do seu
entorno cultural, da súa terra.
Unha reflexión logo da
experiencia. E é que un non se
espera atoparse con situacións
nas que, por poñer un exemplo, o
galego (a lingua, non unha
persoa aleatoria de Galicia que se
teña perdido visitando a cidade)
che fai poder falar con persoas
coas que sería imposible doutro
xeito. Usar o galego para poder
facerse entender máis
facilmente cun turista italiano.
Usar o galego para falar con
compañeiros de Portugal e Brasil
que estudan no conservatorio ou
na universidade. Usar a nosa
lingua para namorar. Si, rapazas
e rapaces, para namorar. Porque
unha lingua tan fermosa ao oído
de quen a escoita sen prexuízos
pode xerar o mesmo efecto (ou
mellor! ) que o prato máis
exquisito xamais cociñado. Non
se di que “as persoas
conquístanse dende o
estómago”? Acaso non acontece
tamén a través do oído?

Lembremos a Ulises e como os
cantos de serea o atraeron a el e
aos que ían con el.
É evidente que falar

galego/castelán exclusivamente
non permite vivir nun país coma
este. O inglés é unha lingua
totalmente necesaria para poder
residir nun país no que máis do
90% da poboación maior de 18
anos é capaz de falalo e
entendelo. Recomendable unhas
nocións básicas de holandés se
hai pretensións de establecerse
durante un período longo de
tempo. Mais... o feito de ser
galegofalante impide aprender
outras linguas? Non. De feito, o
feito de ser bilingües axúdanos a
aprender con moita maior
facilidade outras linguas. O
portugués, 6ª lingua máis falada
do mundo con máis de 270
millóns de falantes en todo o
mundo, é unha oportunidade
fácil para os galegos pola
proximidade lingüística. Pero
non só nos facilita a aprendizaxe
desta lingua veciña, senón de
calquera outra lingua do mundo
que nos antolle. E dío alguén
coma min, falante nativo de
galego e castelán, cun dominio
medio do inglés, básico do
francés e en proceso de aprender
holandés e chinés (e oxalá
algunha máis! ) . Sen ser hábil
para aprender linguas en
absoluto.
O feito de falar estas linguas

permitiume descubrir algo
falando con xente de todas
partes: o mundo adora Galicia! A
xente namórase do galego ao
oílo! Sen embargo, case ninguén
coñece Galicia máis aló de
Santiago de Compostela, no que
semella unha política turística
internacional bastante escasa,
non é? Por iso gustaríame
propoñerche un xogo para
rematar este texto. Usa o galego.
Fálao. Escríbeo cada día. Non,
isto non che impide usar outras
linguas. Ao contrario! Ensínalle o
tesouro que temos en Galicia a
todas aquelas persoas que non o
coñezan. Ensínallo a todas
aquelas persoas que o coñezan
pero que aínda hoxe teñen
prexuízos sobre el. Agarima os
oídos das persoas que che
rodean. Amósalles o que temos.
E, sobre todo, namora.

Rianxo e Galicia no berce de Europa
Iago Hermo

Maastricht Meuse 04 View at Wyck from Hoge Brug
(Mark Ahsmann, CreativeCommons BY-SA 3.0, via Wikimedia Commons)

No verán de 1981 vimos,
cruzándoa por primeira vez, a
ponte de Catoira á Vacariza.
Viñamos dunha praia do
Morrazo e os meniños facían
preguntas que descougan porque
non se dá simplificado a
resposta. A máis difícil quedou
no aire porque a ponte
emocionounos tanto que pasou
un tempo e houbo un cambio de
conversa, agora sobre a fermosa
paisaxe que cruza a estrada vella
a Rianxo. Estabamos convidados
por Carmen Muñoz a xantar na
casa dos Dieste para celebrar a
chegada a termo de “Viaxe e fin
de don Frontán”, traducido por
nós ao galego porque “Rafael
quería que la hicieran Vdes”. Ela
supervisáraa moi de cerca e
aquel día inda fixo algunha
pequena anotación. Ía editala O
Castro en 1982.
Chegaba eu a Rianxo por

primeira vez. E descrubrín que a
casa dos Dieste, feitiña por fóra,
era por dentro un pequeno
museo. Desde o pano da
escaleiran xa se mostraba obra
de Luís Seoane, Colmeiro,
Maside, Laxeiro, Arturo Souto e
Isaac Díaz Pardo. Dª Carmen, con
aquel seu falar pulido pola

convivencia cos grandes e a
vocación pedagóxica que
coñecemos ben no tempo que
duraran o noso traballo,
percorrendo connosco o pasillo
mostrounos o lugar onde estaba
o aseo para o poñer á nosa
disposición. A meniña, que xa
catara os diferentes niveis
idiomáticos, tiroume da saia
para me dicir cerca da orella ao
se afastar un pouco a anfitriona:
- Dona Carmen fala como os

libros.
No salón de comer estaban os

obxectos máxicos dun museo,
destacando o piano con
candelabros para a luz das velas.
Naquel teclado oculto
interpretaran música mulleres
dunha familia culta. Mireya
Dieste, a sobriña que estaba con
Carmen, non se atreveu a
arrancarlle unha melodía
pensando na súa afinación. Inda
así, eu escoiteino e mireino,
porque aquel negro lustroso
enfronte do meu asento á mesa
tiraba por quen adora os pianos,
sonoros ou mesmo mudos. Unha
rianxeira, enloitada ao estilo das
mulleres de antes, serviunos
xoubas exquisitas e polo con
mazás asadas arredor, prato que

se converteu nun referente se
quero agasallar con elegancia e
sabor delicado a unha amizade.
Sentaba tamén á mesa unha
moza noviña, Milka, neta de
Mireya, que viña de percorrer
Europa. Finalizado o xantar,
Milka baixou os nenos á ribeira.
Levaba un caderno e deulles alí
unha lección de debuxo que
recordan moi ben. Díxolles que o
máis difícil é conseguir os
reflexos do sol no mar. Cando
marchamos, levamos a moza
connosco para que coñecese
Santiago e permaneceu na nosa
casa algúns días.
Como a Casa dos Dieste se está

musealizando, entroume moita
gana de repetir o día singular no
que entrei en Rianxo a través
dunha vivenda histórica,
señorial e literaria. Logo
coñecería os outros moitos
Rianxos e acabaría facéndoos
meus e querendo ser eu deles.
Porque cómpre coñecelos todos
para gozar e sentirse con orgullo
dunha vila e dun Concello únicos
pola súa veciñanza e polo que
repesentan para Galicia e o
mundo.

A casa dos Dieste
Helena Villar Janeiro

Naquel momento non estaba
pensando coa cabeza, senón que
era o seu corazón o que actuaba
por ela. Primeiro escoitou o son
das ondas, despois sentiu a area
baixo os pés. Non era consciente
dos seus pasos, só quería finxir
que había solución, que non
pasara nada ou que todo volvería
ser coma antes.
Estaba soa, perdida, acabada,

nada tiña xa sentido... Unha e
outra vez eses pensamentos
daban voltas pola súa mente,
impedíndolle ver a fermosa
posta de sol que tiña diante e
sentir os últimos raios caer sobre
a súa pel morena.
Chegou xunto a unha barquiña

e empurrouna con todas as súas
forzas; recendía a laranxa aínda
que apenas o apreciou. A auga do
mar acaricioulle os pés e por
primeira vez dubidou do que
pretendía facer. Non era sensato,
nin lóxico, nin prudente, pero
era o único que lle podía devolver
a paz que perdera.
Cando a auga lle chegou pola

cintura, subiu á barca e as ondas
comezaron a afastala da praia.
Ela deitouse sobre as táboas de
madeira e escoitou o mar, aquel
que lle arrebatara á persoa que
máis quería. Sen el, xa non era
capaz de ver a luz no seu mundo.
—¡Guadalupe! —gritou alguén.
Ela pechou os ollos e

concentrouse nas ondas que
movían a barca. Aínda non
asumira que el non volvería
sorrirlle, porque cando o
atoparan non levaba con el o seu
amuleto, porque ata que
recuperara o amuleto do fondo

do mar non se atrevería a
comprender que todo o que
estaba sucedendo era real.
—¡Guadalupe! —escoitou de

novo.
Non podía ser, quen a ía

chamar se estaba? Estaba soa.
Ergueuse un pouco e unha

brisa fresca fíxoa tremer; o mar
estaba máis revolto e o ceo máis
escuro.
—¡Guadalupe! ¡Volve!
Volver... Podía volver a esas

alturas? Serviríalle de algo?
Alzou a mirada cara á praia e por
fin recoñeceu a quen a estaba
chamando; era un veciño de
Rianxo xunto a moitos outros
veciños que axitaban as mans.
—¡Volve! ¡Estamos aquí para

todo o que precises! —exclamou
unha muller desta volta.
Houbo máis persoas que

trataron de facela entrar en
razón, pero nada do que dicían
era o que ela precisaba, porque
non intentou regresar.
Os veciños miraban con mágoa

cara a ela e cada parte do corpo
dela transmitía a súa fonda
angustia. Pero entón houbo un
movemento entre o grupo da
praia e unha rapaza marchou
para regresar pouco despois.
Repartiu algo entre os veciños e
a sorpresa que sentiron
reflectiuse nas súas faces.
Ela contemplou a escena

afastándose pouco a pouco, sen
comprender o que pretendían.
Pechou de novo os ollos e só
confiou no son das ondas, mais
un rumor empezou a cobrar
forza dende a costa.
Abriu os ollos e a escuridade

que chegara coa marcha do sol
desaparecera; cada veciño
suxeitaba unha luz coa man,
unha bengala. De pronto, sentiu
que o ambiente quecía, ou
quizais era algo no seu interior o
que deixaba de estar tan frío.
» Ondiñas veñen, ondiñas

veñen, ondiñas veñen e van. . .
Eran todas as súas voces as que

conseguían chegar ata a barca.
» Non te embarques rianxeira,

que te vas a marear. . .
Ela sorprendeuse moito e xirou

un pouco a barca para non
seguir avanzando mar a dentro e
poder escoitar a canción.
» A virxe de Guadalupe, cando

vai pola ribeira. . .
Era posible que lle estivesen

cantando a ela? Botou os remos a
ambos lados da pequena barca e
moveunos en dirección á praia; o
amuleto podería buscalo noutro
momento, pero a canción só a
cantarían nese instante.
» Descalciña pola area parece

unha rianxeira. . .
Cando quixo decatarse, unha

morea de persoas corría pola
auga para achegar a barca á
area.
Ondiñas veñen, sacárona con

coidado de alí, ondiñas veñen,
déronlle a ela tamén unha
bengala, ondiñas veñen e van,
todos iluminaron o ceo cos
resplandores que suxeitaban.
Non te embarques rianxeira, ela

xa non se sentía soa e comezou a
aceptar que todo era real, que te
vas a marear, e soubo que tiña
persoas coas que podía
compartir a súa a dor.

Non te embarques rianxeira...
Sandra Ferreiro García

Fiel e puntual chega a grande cita de Rianxo, a celebración das súas festas
para venerar a virxe da
Guadalupe, a icona moreniña destas terras rianxeiras.

Os que non somos nativos, aínda que admiramos con intensidade esta vi-
la mariñeira e as súas xentes, non entendemos un Rianxo que non mire ao
mar, ese mar cantado por Manuel Antonio que por veces agarima e outras
moitas fere con crueza. Tampouco visualizamos nin imaxinamos esta vila
sen as festas da Guadalupe.

Monstros de auga e vento,
laiar do mar na borraxeira,
chorar dos faros no pestanexar.

Porén, a felicidade dunha celebración de arraigo profundo na poboación,
tamén trae á memoria a pegada dos intres de tristura que sempre nos
acontecen ao longo dese convulso xiro arredor do fogón solar.

Monstros de auga e vento,
bruar de cons na escuridade,
loitar das ondas nos farallóns.

Incontables son os que fuxiron no último ano da inspiración terreal, con
eles van as vivencias comúns e tamén o seu gozar da festa. Vivir a festa e
ser parte dela é algo do que xa non volveran a participar.

Monstros de auga e vento,
nadar na bravía marusía,
sobre magoados hipocampos.

Imperturbable e dogmático o ciclo vital non deixa rachar a cadea, outros
se incorporaran a celebración deste 2017, eles son os elos fortes da cadea
que aseguran o futuro, así como os que recollen a testemuña daqueles par-
ticipantes por derradeira vez no 2016.

Monstros de auga e vento,
noitebra de berros aterrados,
corpos nas rochas magoados.

Amar a festa, malia a dor e a tristura, profunda no amor por aqueles que
che deixaron, venerar o que eles veneraron, gozar do que gozaron e conser-
var o que con tanto sacrificio nos deixaron.

Monstros de auga e vento,
rachan vidas decididas,
xentes de coraxe,
que na terra e no mar
deixaron a súa equipaxe.

Ese é o tributo da sega derradeira, algunhas veces inxusta, ou case sem-
pre incomprendida. Mais os acordes da festa non deben esmorecer, nesa
sinfonía de esmorga temos unha sólida razón para seguir loitando con eses
monstros de terra, auga e vento. Estes monstros non descansan, non
entenden de festas e sempre están ao axexo.

Malia tantos xiros e reveses inesperados, a festa é o antídoto de todas as
adversidades. Por iso, vivir a festa é achegar unha lucerna de vida a todos
os que nos deixaron. Vai por todas e todos eles, a festa coa vida segue...

Inédito, maio 2017

Ollando no alén...
Monstros de auga e vento Xosé Manuel Lobato

Monstro mariño, detalle dun mapa Mercator
(Gerardus Mercator, 1569 - Bibliothèque nationale, Paris.

Public domain, vía Wikimedia Commons)

Revista das Festas da Guadalupe de 1953 xentileza de José Carballo

Cancións de nenos

Poucas cousas me sorprenden máis que a
memoria. Leva ducias de anos comigo e non lle
collo o punto. Que criterios utiliza para recordar
unhas cousas e esquecer outras é para min un
misterio. Por que non recordo, por exemplo, o meu
primeiro día de colexio e si a primeira vez que oín a
palabra callán, unha palabra que lembro con
frecuencia, a pesar de que hai anos que non a
utilizo nin a escoito dicir. Teño ducias de recordos
dese tipo, pero un dos que máis me sorprende, e ao
que lle teño un cariño especial polas escasas
expectativas de vida que a lóxica lle daba, é esta
especie de copla que recitabamos na cuadrilla da
miña nenez: “Silencio en la sala que llega Kubala
con una chavala”. É oír a palabra silencio, e
recordala. É oír a palabra Kubala, e recordala. É oír
a palabra chavala, e recordala. Pero non só iso. É
unha expresión que volve a min con moita
frecuencia sen que haxa ningunha circunstancia
que o explique.
Pasoume hai pouco lendo un fermoso poema de

Manuel Antonio titulado Cancións de nenos.
Comeza así: “Xa non sei cantar cancións de nenos /
-Cantan os nenos na eira / os seus poemas
pequenos-/ Vicente do dente. . ./ Miñoto calzudo. ./
Manolo carolo. . .”. Pois xa non puiden lelo sen a
banda sonora de “Silencio en la sala que llega
Kubala con una chavala”. Tendo en conta que
Manuel Antonio defendía o monolingüismo en
galego, por que carallo recordaba esa parvada en
castelán e non algunha das coplas galegas que

cantaba miña avoa? Tendo en conta que Manuel
Antonio era un poeta vangardista, por que
recordaba semellante ripio e non un daqueles
trabalinguas escolares que tanto me gustaban?
Tendo en conta que Manuel Antonio era
independentista e ansiaba unha República Galega,
por que recordaba un xogador húngaro que
adestrara a selección española de fútbol e non,
poño por caso, un líder irmandiño?
Xa digo, non sei por que suceden cousas tan

estrañas na miña mente. Nin creo que chegue a
sabelo nunca. Pero a veces, cando me suceden
cousas así, recordo a distinción que fixo un vello
filósofo danés entre o recordo, que mira cara a
atrás, e a repetición, que mira cara a diante. O
primeira día de clase ou o día da primeira
comuñón son recordos porque, ao fin e ao cabo,
aínda que sucederon na infancia, son
acontecementos adultos. Aquelas coplas e refráns
e trabalinguas non son recordos, son repeticións,
porque si son acontecementos infantís. Lendo o
poema de Manuel Antonio, gustoume pensar que
aquel home que levaba tantos anos loitando sen
éxito polos seus soños, con moitas decepcións
persoais e políticas, necesitaba volverse cara o
pasado, non para recordalo, senón para repetilo.
Como el mesmo di nos últimos versos dese poema:
“-Porque as cancións dos nenos / nunca
envellecen-“. Explica iso por que eu recordei
Silencio en la sala que llega Kubala cando lin ese
poema? Non. Non o explica. Se o explicase,
envellecería. E as cancións dos nenos nunca
envellecen.

Tres historias para ler e pensar
X. Ricardo Losada

Máster en tender a roupa

Tiven a típica educación machista pero, cando xa
maduriño, fun vivir coa muller, adapteime ás
tarefas da casa con naturalidade. Sentíame
orgulloso, cun orgullo un tanto infantil, recoñézoo,
pero cada un motívase como lle peta, máis aínda
nun tema no que poden acusarte de cuestionar a
igualdade de xénero. O caso é que unha mañá,
nada máis saír á rúa despois de estar dúas horas de
amo de casa, unha veciña díxome que se notaba
ben cando colgaba eu a roupa no tendal da ventá e
cando a colgaba a muller. Deixoume abraiado.
Parecíame imposible que notase diferenza nunha
tarefa tan simple.
Estiven a piques de preguntarlle en qué o notaba

pero, co orgullo ferido (en dous días cría colgar a
roupa tan ben como a muller en moitos anos),
decidín descubrilo por min mesmo. Incauto de
min. Tras unha hora comparando o meu tendal co
da veciña, eu, que son un as no xogo ese dos 8 erros
da Voz, non descubrín nada. De feito, ata aquel día,
a roupa secaba, e puñámola, tanto a muller coma

eu, sen máis problema. Diferenza, xa que logo, non
debía haber moita. Parecía claro. Aquela veciña
non conseguía que o home fixese os labores da
casa e intentaba racionalizar a frustración
pensando que, para facelas coma min, mellor era
que non as fixese.
Pero, como cada vez que a vía, a veciña acertaba

(Hoxe colgouna ela! , Hoxe ti), pregunteille á
muller. Para a miña sorpresa, deulle a razón. Non
dixera nada por non desilusionarme, tan cheo me
vía. E díxome máis de vinte diferenzas, tipo Colgas
os pantalóns para riba cando hai que colgalos para
baixo (ou para baixo cando é para arriba, xa non
recordo) ou A roupa non debe tocarse entre si ou
Non colgas a roupa de cor ao revés ou (quedei
abraiado) Convén pór xuntos cada par de medias e
de calcetíns. Pero iso non foi o peor. O peor foi que,
como nos matrimonios unha cousa leva a outra, o
mesmiño ocorría con como fregaba, con como
facía as camas ou con como pasaba o ferro... Nada
facía ben. Aínda así, se estaba orgulloso e, mira ti,
estábao, debía seguir estándoo. Deixara de ser
machista por fóra, agora só me faltaba deixar de
selo por dentro.

Striped Shirt Hanging on GrayWire Between Beige Painted Wall Building during Daytime
(Mali Maeder, CreativeCommons CC0, vía Pexels)

O punto G do paraugas

Unha das miñas experiencias máis gratas é abrir
un paraugas de apertura automática. Comenteillo
a un amigo psiquiatra e díxome que proxectaba
nese paraugas o desexo de abrirme con máis
rapidez aos demais. Ou, engadiu mirándome as
canas, pode que proxectes a túa frustración por
perder (e el que sabía?) as fulminantes ereccións
xuvenís. Por suposto, non me convenceu. Postos a
buscar teorías sofisticadas, a emoción que sinto ao
pulsar o botón do paraugas é máis parecida á que
experimento cada vez que vexo un paxaro
adormecido nun cable que, de súpeto, abre as ás e
voa polo ceo infinito. Ao fin e ao cabo, o meu gusto
é máis poético que pornográfico.
De feito cada vez que pulso o botón para abrir o

paraugas, teño a marabillosa sensación de que me
vai elevar ao ceo, tal cal unha Mary Poppins
bigotuda. E cando vexo a famosa escena de
Cantando baixo a chuvia na que o protagonista fai
o que lle manda o título da película, creo que
quedaría moito mellor se abrise o paraugas ao

modo automático. Se sodes de gusto clásico,
podedes pensar que é máis fermosa a apertura
manual, máis delicada e respectuosa co paraugas e
o polgar, pero non que a apertura automática é fea.
Como demostraron certas vangardas, un avión
pode ser máis fermoso que unha posta de sol.
O que non teño tan claro é se a interpretación do

psiquiatra é falsa. Dá a impresión de que todo
encaixa. O paxaro adormecido no cable podería ser
o meu pene engurrado na pelve, o despregue das
ás, unha erección fulminante, e o voar polo ceo
infinito, o orgasmo. Mary Poppins, a sublimación
dos perversos desexos (mirarlle as pernas ás
mulleres cando soben con saia as escaleiras)
reprimidos na nenez. E abrindo o paraugas de
forma automática a amaneirada escena de
Cantando baixo a chuvia gañaría en virilidade
fálica, quen o pode negar? De todos xeitos, teño
dúbidas. Grandes filósofos dixeron que se varias
teorías explican o mesmo, debe escollerse sempre
a máis simple. E, neste caso, a máis simple é que,
gustándome pouco mollarme, prefiro a apertura
automática porque me protexe da chuvia antes
que a manual.

(Adrianna Calvo, CreativeCommons CC0, vía Pexels)

Amaro González de
Villamoure estudou no
Seminario de Santiago.
Ordenouse de presbítero en
1544, pasando a ocupar, dous
anos despois, o cargo de
ecónomo en Carril. En 1552
entrou de reitor na igrexa de
Santa Comba de Rianxo, onde
estivo ata 1563, cando foi
nomeado cura de Santa María
de Leiro, coa aprobación do
posuidor do padroado Lanzarote
Mariño. Nesa parroquia había
pouco máis de 30 fregueses,
todos vasalos do arcebispo, a
quen pagaban anualmente por
razón de tal señorío un dereito
que chamaban “fogaza”, que
importaba 14 ferrados e medio
de centeo, un de millo miúdo, 22
reais e 22 marabedís.
En 1567, Lanzarote Mariño,

como patrón da igrexa de Leiro,
aprobou que Amaro González
consentira a seu favor 18
ducados de pensión anual sobre
os froitos e rendas do beneficio.
En 1591, o crego asinou un

curioso contrato co bordador de
Compostela Alonso Rodríguez:
este debía ensinarlle o seu oficio
a Gonzalo Francisco, criado do
citado reitor, durante cinco anos
polo prezo de 20 ducados.
Debeu falecer a finais do

século XVI deixando un
manuscrito de interese histórico,
redactado a mediados dese
século, no que relatou diferentes
vicisitudes, de grande
importancia para coñecer a vida
cotiá daquel tempo,
especialmente das terras da
Arousa. Anualmente foi
anotando os sucesos máis
importantes que ocorrían, e
segundo López Ferreiro "con
cierta libertad de criterio, no dejó
de emitir su juicio y hacer sus
comentarios".
Documento atopado séculos

despois polo referido cóengo-
investigador López Ferreiro,
posiblemente nunha das súas
visitas á reitoral de Leiro a
comezos dos anos 70 do século
XIX, despois de ser nomeado

cóengo do cabido de Compostela.
Sacouno á luz na súa “Historia de
la S.A.M. Iglesia de Santiago”, en
1909.
Outros investigadores que se

ocuparon deses papeis,
posiblemente depositados no
arquivo da catedral de Santiago,
foron: Manuel Murguía (El foro:
sus orígenes, su historia, sus
condiciones, Imprenta Seminario
Conciliar,1882), quen ao tratar
sobre a sega en Castela, as malas
colleitas, a fame (como a de
1586), e a usura botou man das
notas de Amaro González: “sólo
se sostenía el reino de las grandes
extracciones que para las
armadas de Indias y demás, se
hacían en la Coruña y poblaciones
del
litoral”.
Cuestións das que se ocupou

José Julio Quindós, Pbro. (SPES:
Organo de la Juventud Católica de
Pontevedraxuño de 1949).
Pola súa parte, Oviedo de Arce

recolleu nunhas páxinas, para o I
Congreso de Emigración,
celebrado en Santiago en 1909,
parágrafos escritos polo crego,
quen “con gran lujo de detalles
describe la emigración desde el
1543” .
Tamén José María Moar (El

Compostelano, 25-11-1926), fai
referencia ao seguinte: “En 27
Junio 1575 el P. Maestro y Rector,
Antonio Ortíz, firma la petición de
licencia al Ayuntamiento para
ensanchar la casa de los jesuítas
que ocupaba el local de Santa
María a Nova donde vivieran los
frailes tercerones (que “llevaban
hábitos de buriel blanco de
Aragón”, segundo Amaro
González”)
Couceiro (La Noche, 29-1-1951),

menciona que o cura de Leiro
contribúe a alimentar a fantasía
popular atribuíndolle a Don
Pedro Muñiz, arcebispo de
Santiago entre 1207 e 1224,
prácticas de meiguería que o
facultaban para voar:
“recogiendo la tradición popular,
que perduraba cada vez más
falseada a través de los siglos, que

en una noche de Navidad,
hallándose el prelado en Roma,
“con sus artes mágicas, vino por
los aires y llegó a tiempo de
cantar la última lección de
maitines”.
Procuramos seguir unha orde

cronolóxica para dar a coñecer
aquelas cuestión, que apuntan
directamente á nosa comarca, ou
ben aquelas outras de carácter
máis xeral. Sobre o goberno da
diócese do arcebispo de Santiago
Don Francisco Blanco, Amaro
González, conta que en tempos
deste arcebispo “se blanqueó la
Yglesia como al presente está por
un maestro flamenco y visitó por
su persona la mayor parte de la
Diócesis, y recuerda la ocasión en
que anduvo por aquella tierra, le
acompañamos algunos clérigos
asta San Vicenço de Sespon á do
dixo misa y confirmó á muchos y
despues de comer se fué á la
Puebla”
Nada se lle escapaba á aguda

capacidade observadora do señor
abade, sempre tan atento e
informado do que acontecía no
Reino: Así sabemos da estadía do
príncipe don Felipe (Felipe II) en
Santiago de Compostela, de paso
para A coruña onde, embarcaría
rumbo a Inglaterra para
contraer matrimonio con dona
María de Tudor
“El 22 de junio de 1554, llega a

Santiago, camino de Inglaterra,
donde cotraería matrimonio, el
rey Felipe II. Le esperaban dos
embajadores de Inglaterra. Entró
por la puerta del Camino de San
Pedro, y de allí, llegando a la plaza
del Campo (hoxe praza de
Cervantes) , bajó por la
Azebechería y se fue á posar al
Hospital, pero primero fue a hazer
oración a la yglesia de Santiago; y
de allí al otro día fue a oyr misa
con gran solemnidad, y después
de comer le dieron la envajada
con grandes cirimonias, como. se
requeria a tan alto príncipe. El día
de Sant Juan se corrieron toros; y
el Rey los miraba de la ventana
del Hospital, la de abajo que mira
a la plaça; y de allí a tres días se

O cura de Santa María de Leiro, Amaro González, foi
anotando os sucesos máis importantes acaecidos en
Galicia a mediados do século XVI. O valioso manuscrito
apareceu na reitoral desta parroquia rianxeira

Xesús Santos

fue a La Coruña a enbarcar con
gran flota y gruesa armada.
Fuéronse deste Reyno .muchos
con él, avnque después les pesó.
O cura, con vocación de

xornalista, séguenos informando
que “En en el año 1574 y el
siguiente hubo gran peste,
mormente en Betanzos, La
Coruña, Villagarcía y Carril. Hubo
asimismo mucha falta de pan,
vino y mantenimiento, tanto por
mar, como por tierra; y ansi quasi
en toda Galicia los pescadores
yban todos a pescar a la costa de
Portugal; sacaban muchas
ganancias que valia cada millar
de sardina a 22 y 24 reales. Y duró
esto como unos seis años".
“El ferrado de pan se pagaba a

tres y quatro reales. Vino de
Francia mucho pan, pero se
llevaron quasi que toda la plata y
oro de Galizia, porque no querían
tomar sino Reales.
Para desgraza dos pobres a

fame repetíase anos tras ano:

Por el año 1580 hubo gran
hambre y peste en Galicia y la
ciudad de Santiago y sus
alrededores se vieron
continuamente asediados por
pobres, que pedían pan y ropas.
El año 1583 fué muy lluvioso;

mucha escasez en Castilla; la
carga de centeno llegó a valer
seis ducados y el millo cinco...
En 1584 hubo mucha careza;

vino mucho pan y trigo de
Francia y otras partes; en cada
lugar había uno, dos, tres navíos
cargados.
En 1585 por Mayo vino tal

tempestad que duró hasta 8 de
junio y arrasó todo. Estubimos
treinta y cinco días sin ver el
sol...
En 1586 hubo muchísima

hambre. Vino trigo de Francia;
pero era malo, sucio y menudo;
el centeno era de cuatro y cinco
años. Bueno fué que de Castilla
vino mucho trigo y centeno
mucho y bueno; pero muy caro

pues salía a 14 reales el celemín
y a 84 la carga. Con esto mucha
gente se fué a vivir a Castilla y
Andalucía. Los bueyes que valían
a 24 ducados se vendían a 15"
De novo volve Amaro González

a ocuparse do rei Felipe II con
motivo da creación da
tristemente famosa Armada
Invencible. Neste momento a
relación cos ingleses era mala,
porque ameazaban con invadir A
Coruña, sabedores da difícil
situación en que se atopaba a
nosa terra. Pero o Rei non
desistía nos seus propósitos de
preparar unha gran expedición,
malia a precaria economía da
xente.
“En 1590 la armada del Rey

estaba en Ferrol y en la Coruña
cargando de bastimentos de carne
y pescado y vino; no sabian la
partida, sino que tomaban de
algunos pueblos de Galizia
muchos para marineros para ella
y muchos se ausentaban; todos
los mochachos que se hallaban
por los pueblos, desnudos como
pediendo y sin padres, quasi por
todo el Reino los aguaziles los
llevaban presos para la armada
porque les no fuyesen y los vestian
y daban de comer a costa del Rei
para pajes de soldados y de naos,
porque estos se criaban de
mochachos en trabajo y en la
guerra y salian honbres
estremados. Esto fué asta doze de
julio deste año 1590, y no solo
llevaron estos mochachos deste
Reino sino de Asturias y de otras
partes en mucho número.
También desta Ria daroça y de
las mas partes sacaron muchos
pescadores por marineros, que
faltaban en la armada, y les
pagaban quatro meses
anticipados a cada uno y les
daban de comer a costa del Rey. . .
Segue o cronista anotando que

no ano 1591, por maio, veu un
almirante da Escuadra de Ferrol
a buscar moita xente dos portos
de mar, maiormente solteiros.
Tamén requisaron moito touciño
e viño. Mesmamente conta que
en 1594 había moitos ladróns
corsarios e luteranos, que
roubaban canto atopaban, tanto
de barcos como doutras cousas. E
que por este tempo saquearan a
illa de Ons e que queimaran a
igrexa, pero que non lle fixeran

mal aos veciños máis que levarlle
o gando e os seus bens.
Escribiu López Ferreiro, que

Amaro González consideraba
"estas repetidas calamidades
como justos castigos con que el
Señor quería corregir y sanar a su
pueblo. Cuatro causas señala, que
debieron provocar la justa
indignación de Dios: 1ª las faltas
en la administración de la
justicia; 2ª los agios y la usura; 3ª
el lujo; y 4ª la falta de previsión"
O “historiador” de Leiro, non

só achacaba eses males aos
castigos do ceo, senón tamén ao
abuso dos poderosos: “faltaba la
justicia y los jueces (. . . ) de los
pecados veniales de los pobres
hacían mortales y nunca salen de
las cárceles, y de los pecados
mortales en los ricos los hacen
veniales para nunca entrar en
ellas”.
Sobre os usureiros, afirmaba

que “daban las cosas fiadas a
más precio de lo que valen; (. . . )
comprando para revender a los
pobres a quien lo compran
alzando cada un precio, ansi en
los mantenimientos como en
otras cosas, pidiendo lo que no les
deben, negando lo que les pagan,
comprando por menos precio las
haciendas a los pobres por los ver
en necesidad y trabajos y
venderles las suyas en mas de lo
que valen sin conciencia y sin
justicia”.
Respecto ao luxo, Amaro

González di: "Acuerdo tienpo
que quando los labradores vestían
de sus ovejas y no tenían capas
negras, ni capotes de colores, ni
ellos ni sus antepasados truxeron
sedas ni en capas ni en Ropas, ni
las mujeres traían mantillas ni las
necedades que ahora vsan,
etantas pestes e e
nfrmidadesntonces labraban ellos

en sus propios lugares y no en los
agenos y no tenian los trabajos
que tienen, porque en aquel tienpo
pasado, ni vsaban capas ni
capotes y cirafuelles con
terciopelo, sino sus Ropas llanas
que les caían y bestían tan bien
como ahora y mejor lo que
quieren vsar; y si alguna muger
duena hijadalgo usaba alguna
capa hera una mantilla llana de
dos varas poco mas; y por gran
fiesta que las mas de las mugeres
vsaban unas capillas coloradas
abiertas por los lados para sacar
los braços, llamabanse p. . . ; y si
alguno tenía alguna capa o fuese
negra o de otro color, hera un
honbre principal y aquella servia
en toda la tierra quando alguno se
casaba la llevaba cubierta; ni
traían calças ni las usaban y con
esto lo paños eran baratos y las
gentes tenian que comer y no
andaban como he dicho tan
afrontados; porque he visto por
mis ojos a labrador meterse en
locura de conprar vnas cirolas
coloradas y con terciopelo, que con
el precio dellas se vestia de capote
y sayo y camisa y çapatos, y
despues para las pagar vendió
una baca que no tenía mas y
sienpre andaba desnudo".
Despois de visto o informe de

Amaro González podemos colixir
que os problemas da sociedade
de hai catrocentos anos eran,
nalgúns aspectos, similares aos
que sufrimos hoxe. Para o cura
de Leiro dúas eran as causas
principais da miseria e do
desamparo en que estaba
sumida a clase humilde: en
primeiro lugar os fallos na
administración da xustiza e, en
segundo, os abusos de axio e
usura. Estes serían, e non outros,
os motivos de teren que soportar
tanta fame e tanta inxustiza
Como diría Quevedo: “poderoso
caballero es don dinero”
Nin que o cura de Leiro

estivera falando dos tempos
actuais.

CORRECCIÓNS PARA O LIBRO DE
“O VIQUINGO CONVERDO”

Detrás do asexadoiro da porta
case non se ve de pequena que é;
Matilde tráeme pampillos, as
flores do maiño maio, estas coas
corolas amarelas e as folliñas
brancas, non como as da miña
infancia, das que facía pulseiras,
colares e saias, que eran en todo
amarelas. Ás veces pasa polo
meu despacho despois de que
pechen a praza de abastos e
déixame as que lle quedaron no
cesto; as de hoxe serviron para
decidir un amor, non tiña
margaridas. Sei que non ten
présa só por como senta; desde
que a coñezo diría que
rexuveneceu, alégrame moito;
non podo evitar verme nun
futuro reflectida na muller que
gusta de falar as vivencias que
doen, botalas fóra, unha maneira
de escribilas.
- Hai algo que me gustaría

contarche... sabes tantas cousas
que me pasaron... e non quero
que esta quede no
esquecemento; si me deras
permiso para franquearme,
querida?
- Si pensas que mo debes de

contar, perde coidado pero non
te obrigues, Matilde, na amizade
tamén caben as reservas.
- Quero contarcho para

compensarche de tanto ben que
me fixeste, cargueiche co meu
pasado; pensas que non sei que
abusei de ti? cando lle contas a
alguén unha dor, o que estás
facendo é pasarlle parte da túa
carga; ti calaste e escoitaste,
escoitaste e calaste; eu esto non
llo contei a ninguén, nin
confesión tivo. Unha tarde de
novena senteime ao lado do
confesionario; cando ocupas ese
banco o cura sabe que queres
confesar; por sorte para min non
era a única, senón non me
atrevería, reparei en que
buscaba penitencia sen
arrepentimento e marchei.
Matilde queda calada,

esperando a miña confirmación;
a min véñenme á cabeza os
asoballamentos que sufriu e
imaxino algo similiar ou peor;
sinto unha rabia que aínda non
chorei, unhas pingas que enchen
os ollos e que esbaran polas
meixela, mudas, completamente
mudas. Entendo que co sol de
fronte a ela e a miña cara á
sombra, non veu as bágoas caer
na chambra branca, nin percibeu
que encollía dentro de min
mesma; limitouse a narrar de
seguido a historia que necesitaba
compartir, así son as cousas.

- Eu estaba limpando na parte
de abaixo da leira que lle
chamamos das Sobreiras, un
terreo pechado sobre si cun
muro de pedra máis alto que eu
mesma. Do outro lado todo era
campo a barbeito, tempo había
que ninguén pasaba por alí; no
alto un casarello arruinado do
que só as bestas daban conta;
facía calor, moita calor; xa o
fixera outras veces, non o vou a
negar, saquei o vestido e saquei
as medias e os calcetís,
refresqueime no rego, quedei un
tempo ao sol así, só coa braga e o
suxeitador, primeiro na herba e
despois, que non me da o xenio
estar queda, collín o sacho e algo
remexín na terra; ao levantar
ferramenta e corpo, levantei
tamén a vista; no casarello, un
rapaz novo miraba para min; eu
quedei parada en vendo ó home,
que o era; doume as boas tardes e
baixou ata o muro; eu puxen o
vestido e quedei ó alto.
Aquel home xove disculpouse

por me molestar e pideume
permiso para me falar, que era
importante; eu non contestei. O
home, que o era, díxome que
desde o casarello eu parecía
adeusa da terra, que tal me dixo!
que non puidera evitar sentir...
xa sabes... dixo. E que quería
avisarme de que desde o
casarello... para que eu reparase
neso. Que non temera del, que
non... que non... que el non...
dixo, pero que soubera que
outros ollos... ó mellor...diante
dunha deusa... que tal me dixo!
Marchou encarnado como a túa
saia; a saber o traballo que lle
costou dicirmo.
Tiven que levantarme e ir ó

baño; lavei a cara e bebín un vaso
de auga; tróuxenlle outro a miña
amiga, que clienta non é fai
anos. Senteime na cadeira que
está ó seu carón, non na miña, e
dispúxenme a saber a historia,
fose cal fose. Xa non había
marcha atrás.
- Cando cheguei á casa

mireime no espello espida, toda
espida; mireime o cu, as pernas...
o colo do vestido marcado no
peito e no lombo por un sol do
que xamais reparei, as enrugas,
as mans, sobre todo as mans.
Aquel día non me lavei, metinme
na bañeira de corpo todo; nin
puxen a bata de sempre, puxen a
clara, a que mercara facía anos e
que non me prestaba nada poñer
por ser viúva. Ninguén reparou
en min, como si fose unha
sombra vestida de domingo, non

me miraron, nin cando atravesei
o campo de Abaixo, a xente na
festa da Guadalupe, a orquestra
a tocar e os meus pés pediron
baile. Reparei eu cando me deitei
na cama e volvín a sentir a
mirada daquel home ruborizado
por min, dicíndome que eu era
unha deusa, que tal me dixo!
Trece anos casada e xamais
sentira algo así.
Xa o vira máis veces por

Rianxo, en baixando á vila, pero
non reparara nel; despois demos
en atoparnos cando menos
esperaba; e eu que me daba
conta do que o home, que o era,
percibía debaixo dos meus
trapos, empecei a coidarme;
unha crema que me deran na
farmacia para felicitar o ano e
outra que merquei eu para
probar... Sen buscalo ningún día,
tropezo con el a cada paso, que
segue mirando en min a unha
deusa, encarnado como a túa
saia. E demos en falar, e falamos;
quince anos máis novo, quince
anos!
Pedín no salón de peiteados

que reparasen en min, que si
podía ir ás augas tal como
estaba... así llo dixen; fixéronme
a depilación, a pedicura... e
ninguén o veu. Nacín á vida
naquel amor, mesmo antes de
que nos deitaramos xuntos;
nacín o día que me mirou desde
o casarello, acercouse a min e
souben que contiña nel aquelas
ganas da muller que eu son.
Xamais pensara que podería
conseguir ese milagre, ese
desexo en min tan dentro, nin
sabía que existía, mira ben o que
che digo.
Si alguén o sabe non dou

recado; traballa as miñas terras,
recolle as miñas flores, esterca
os campos, come na miña mesa e
na miña man; si queda durmido
na miña cama, sale á mañá pola
porta sen que ninguén o
reclame; o día que eu morra será
o meu herdeiro; a xente dirá que
o quixen como a un fillo, non o
había de querer! como unha
deusa da terra! que tal me dixo!
No matrimonio conformeime

coas sobras, si as había, sen
pensar que tiña dereito a un
prato principal... un día entrou a
luz do sol na miña casa, como iba
eu a deixar que se apagase?

O maiño maio é moi pillabán
quere que lle dean os cartos na man;
eu non son maio pero traio flores,
para repartirllas a todos os amores

Debaixo dos meus trapos Marina Losada

Alumeados ILUMINACIONES
SANTIAGUESAS ........................................22
Aluminios ALUGONZA ................................14
Aluminios IGLESIAS ...................................36
Aluminios ISMER MONTAXES ...................4
Aluminios JOYMAR .................................... 68
Aluminios PÉREZ ....................................... 62
Artes gráficas CUARTO I ............................8
Artes gráficas IMAXE ................................. 68
Artes gráficas ROTULARAMA ....................40
Asesoría SATRESA .................................... 26
Asteleiros CATOIRA ................................... 52
Autocares EMPRESA FLORA .................... 6
Bar A LAREIRA ...........................................12
Bar ABUÍN .................................................. 48
Bar O PORTUGUÉS .................................. 52
BARBANZA GOLF ......................................64
BOIROPADEL .............................................48
Cafe­bar A DE VALEN ................................ 32
Cafetería GUADALUPE ..............................69
Cafetería ROXERIUS ................................. 60
Cafetería TOFFE – TOFFE KIDS ............... 30
Cámping RIANXO ...................................... 30
Carnicería ROBERTO ................................ 8
Carpintaría COELLO .................................. 36
Carpintaría FIGUEIRA ................................ 38
Carpintaría O ROBLE .................................60
Centro Óptico GRELA ................................ 70
Centro Óptico MULTIÓPTICAS .................. 66
Clínica dental FERNANDO REY &
CLAUDIA STAN ..........................................12
Clínica dental JOSÉ FRANCISCO
CUNTÍN REY ..............................................66
Clínica dental Mª JOSÉ ULLOA ................. 38
Clínica dental MARES ................................ 34
Clínica dental SAMIR SAMI MÁTAR .......... 62
Clínica do pé ANTÍA MORÁN ..................... 36
Comercial DUARTE ....................................44
Comercial RUBÉN ......................................50
Confeitaría FOLLAS NOVAS ......................48
Conservas JEALSA RIANXEIRA ................ 74
Conservas LA VIEIRA .................................2
Construcións FERNÁNDEZ CAROU ..........40
Construcións HERMANOS AIDO ............... 60
Construcións RAMÓN IGLESIAS
SÁNCHEZ .................................................. 16
Conxelados O MUELLE ............................. 30
Decoracións ADOBÍO .................................66
Decoracións ARTIS .................................... 22
Decoracións MARTÍNEZ ............................ 10
Decoracións QUINTO .................................32
Decoracións SIMÓN ...................................28
Electrodomésticos CENOR ........................ 44
Enxeñaría agrícola JULIA GALBÁN
RODRÍGUEZ .............................................. 24
Escaiolas IRMÁNS CEBREIRO ................. 62
ESCOLA DE MÚSICA DE RIANXO ............32
Espectáculos MANEIRO ............................ 24
Estación de servizo BP ...............................42
Estación de servizo GOMPA ...................... 54
Estación de servizo MEROIL
NEUMÁTICOS SOTO ................................ 46
Estanco XACOBIÑO ...................................24
Ferraxería AURORA ................................... 44

Ferraxería E. VARELA E HIJOS .................72
Fisioterapia MARÍA ESCURÍS
VILLANUSTRE ........................................... 58
Fisioterapia SOLEUS ................................. 66
Floraría LA ROSA ....................................... 16
Fotografía FOTOS PEPE ........................... 18
INFANTILANDIA ......................................... 47
Informática BEEP RIANXO ........................ 48
Inmobiliaria RENT GALICIA ....................... 26
Instalacións CAÑADO ................................ 10
Instalacións CLITECMA ..............................20
Instalacións E. MUÑIZ ................................58
Instalacións RAMÓN Y ÓSCAR
TUBÍO SL ................................................... 44
Instalacións TESLA ENXEÑARÍA ...............24
Libraría BEN ............................................... 52
Libraría CÁNDIDO ......................................16
Lotarías O MEXILLÓN DE OURO ..............68
Ludoteca AGARIMO ................................... 12
Mariscos DEGALMAR ................................ 73
Materiais de construción FELIPE CES .......47
Mesón O PORTIÑO ....................................56
Mobles GUADALUPE .................................38
Mobles HERMANOS YÁÑEZ ..................... 68
Mobles MUÑIZ ............................................40
Moda infantil NENIS ................................... 16
Naval LATERO PRIMERO ......................... 32
Naval OTERO Y LOSADA ..........................62
Naval REDES RIANXO .............................. 18
Orquestra ABANICO ...................................69
Panadería A PIRETA .................................. 12
Perrucaría e estética AUGA ESTILISTAS .. 70
Perrucaría e estética OBEL ........................69
Perrucaría e estética SCENA ..................... 18
Perrucaría e estética SILVIA NOYA ............70
Pirotécnica RESÚA .....................................70
Quiromasaxe LUÍS QUIROMASAXISTA .... 30
Restaurante CASA PACHÍN ....................... 54
Restaurante CASA PANCHO ..................... 8
Restaurante O TABERNEIRO .................... 58
Restaurante O VILAR .................................70
Restaurante PARRILLADA OURENSE ...... 54
Restaurante TANXIL ...................................40
Revestimentos FERNÁNDEZ .....................68
RENX infraestruturas eléctricas.................. 27
Seguros MAPFRE ...................................... 58
Seguros ROSA COMOJO FIGUEIRA .........10
Supermercado ALIPROX ............................10
Taberna O FURANCHO DE RIANXO .........22
Talleres CARDIDE VAPESA ....................... 44
Talleres MAICO .......................................... 54
Talleres RIANXO ........................................ 60
Telefonía MOVILPLANET ...........................36
Transportes HERMANOS MIGUÉNS .........42
Xestión de residuos ECONOSA ................. 47
Xestoría ANTONIO PIÑEIRO SEAGE ........15
Xestoría ASESORIA BCN ...........................8
Xestoría CACHARRÓN .............................. 52
Xestoría CRUCEIRO – BARRAÑA .............0
Xestoría GEFICO SUÁREZ TARRÍO ..........18
Xestoría GÓMEZ CAPEANS &
MOARES SLP ............................................ 22
Xoiaría BRAVO ...........................................47
Zapatarías MARTY .....................................38

TELÉFONOS DE INTERESE

Concello de Rianxo
Central......................................................... 981 860 075
Casa do Concello........................................ 981 860 076

fax..............................................................981 866 628
e­fax...........................................................981 843 629

Deportes...................................................... 981 866 861
Turismo .......................................................981 866 663
Cultura e Xuventude....................................981 100 688
Información turística.................................... 981 860 755
Servizos Sociais.......................................... 981 860 061
Recadación..................................................981 866 661
Xulgado de Paz........................................... 981 860 953
Auditorio de Rianxo..................................... 981 100 688
Museo do Mar..............................................981 860 755
Museo de Manuel Antonio........................... 661 610 085
Aula Activa do Mar.......................................981 860 808
Biblioteca Pública Castelao......................... 981 860 272

Instalacións Deportivas
Pavillón de Rianxo.......................................981 866 110
Pavillón de Taragoña................................... 981 862 342
Piscina Climatizada Municipal..................... 981 860 086

Corpos de seguridade e emerxencias
Policía local................................................. 981 860 625
.....................................................................609 862 222
Garda Civil...................................................981 860 023
.....................................................................062
Protección Civil............................................981 860 625
.....................................................................609 862 222
.....................................................................112
Ambulancia..................................................981 860 625
.....................................................................609 862 222
.....................................................................609 228 821

Centros de Saúde
Rianxo......................................................... 981 860 169
.....................................................................981 860 173
Urxencias.....................................................981 860 148
Taragoña......................................................981 863 226
A Coviña...................................................... 981 861 593
Santa Comba...............................................981 866 212

Farmacias
Praza da Igrexa........................................... 981 860 425
Rinlo............................................................ 981 860 094
Irmáns Ínsua................................................981 860 108
Taragoña......................................................981 861 854
Asados.........................................................981 862 799

Centros de Ensino
CEIP Castelao de Rianxo............................981 860 252
CEIP Brea Segade de Taragoña................. 981 862 002

fax..............................................................981 843 804
CEIP A. M. Diéguez de Asados................... 981 862 603
Colexio Rural Agrupado...............................981 861 745
.....................................................................981 863 305
IES Félix Muriel........................................... 981 843 700
.....................................................................981 843 701

Taxis
Rianxo......................................................... 981 860 236
Taragoña......................................................981 861 212

RELACIÓN DE ANUNCIANTES



GUADALUPE 2017 72








